
A.L. 318 tal-2014

ATT DWAR L-EDUKAZZJONI
(KAP. 327)

L-Ordinamenti tal-2014 biex jemendaw l-Ordinamenti tal-2009 
skont ir-Regolamenti tal-2008 għall-Grad ta’ Doctor of Philosophy - Ph.D. - 

taħt il-patroċinju tal-Fakultà tal-Arti

Bis-saĦĦa tas-setgħat mogħtija lilu skont l-artikoli 74(5) u 75(6) tal-Att 
dwar l-Edukazzjoni (Kap. 327), il-Kanċillier tal-Università ta’ Malta ppromulga 
dawn l-ordinamenti magħmulin mill-Bord tal-Fakultà tal-Arti bis-saħħa tas-setgħat 
mogħtija lilu skont l-artikolu 81(1)(ċ) ta’ dak l-Att u li ġew approvati mis-Senat tal-
Università ta’ Malta kif jirrikjedi l-artikolu 81(2) ta’ dak l-Att:

It-Titlu 

	 1. Dawn l-ordinamenti jistgħu jissejħu bħala l-Ordinamenti tal-2014 biex 
jemendaw l-Ordinamenti tal-2009 skont ir-Regolamenti tal-2008 għall-Grad ta’ 
Doctor of Philosophy - Ph.D. – u għandhom jinqraw u jinftiehmu bħala ħaġa waħda 
mal-Ordinamenti tal-2009 skont ir-Regolamenti tal-2008 għall-Grad ta’ Doctor of 
Philosophy - Ph.D. - taħt il-patroċinju tal-Fakultà tal-Arti, ippubblikati bħala Avviż 
Legali 309 tal-2009, li minn hawn ‘il quddiem jissejħu “l-ordinamenti prinċipali”.

L-Applikabilità

2.	 Dawn l-ordinamenti għandhom japplikaw għall-korsijiet li jibdew 
f’Ottubru 2014  jew wara.

Iż-Żieda tal-ordinament 4 tal-ordinamenti prinċipali

3. 	 L-ordinament 4 li ġej għandu jiżdied wara l-ordinament 3 tal-ordinamenti 
prinċipali:

“4.  Meta l-Bord iqis li jkun meħtieġ, jista’ jitlob lill-istudenti biex itemmu 
b’suċċess għadd ta’ taqsimiet studju matul il-kors tal-istudji tagħhom, u/jew iwettqu 
b’mod sodisfaċenti kompiti rakkomandati mill-Bord, taħt dawk il-kundizzjonijiet li 
huwa jista’ jimponi, wara l-approvazzjoni tas-Senat.”

4.  L-ordinamenti 4 sa 14 tal-ordinamenti prinċipali għandhom jiġu nnumerati 
mill-ġdid bħala l-ordinamenti 5 sa 15.


